ՏԵՂԵԿԱՆՔ-ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՄԱՐՏԻ 11-Ի ԹԻՎ 308-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ  ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	1.
	Անհրաժեշտություն

	
	  Սույն որոշման փոփոխության անհրաժեշտությունը պայմանավորված է այն հանգամանքով, որ ՀՀ կառավարության 1997թ. մարտի 14-ի ՙՙՀամայնքի սեփականության գույքի ցանկը սահմանելու մասինՙՙ N51 որոշմամբ, որպես համայնքային սեփականություն հանդիսացող, ՀՀ Սյունիքի մարզի Վահրավար համայնքի ակումբի շենքի զբաղեցրած 0.06 հեկտար տարածքը ՀՀ կառավարության 2004թ. մարտի 11-ի «Հայաստանի Հանրապետության Սյունիքի մարզի Վահրավարի գյուղական համայնքի վարչական սահմաններում գտնվող պետական սեփականություն հանդիսացող հողամասերն անհատույց սեփականության իրավունքով համայնքին փոխանցելու մասին» N308-Ն որոշմամբ չի փոխանցվել Վահրավար համայնքին, մնացել է պետական սեփականություն՝ իբրև դպրոցի շենքի զբաղեցրած տարածք, այն դեպքում երբ  Վահրավար համայնքում դպրոցական շենք չկա: Որոշման նախագծի ընդունմամբ կկարգավորվի նշված հարցը և համայնքային սեփականություն հանդիսացող ակումբի շենքի նկատմամբ կիրականացվի գույքային իրավունքների պետական գրանցում: Նշված հողամասը փոփոխության արդյունքում մնալու է մասնավորեցման չենթակա հողերի կազմում /ՀՀ հողային օրենսգրքի 60-րդ հոդվածով սահմանված հողերի կազմում/:

	2.
	Ընթացիկ իրավիճակը և խնդիրներ

	
	Համայնքային սեփականություն հանդիսացող գույքի՝ ակումբի շենքի իրավունքների պետական գրանցում հնարավոր չէ իրականացնել, քանի որ նրա զբաղեցրած տարածքը համայնքի հողային հաշվեկշռով և ՀՀ կառավարության 2004թ. մարտի 11-ի N308-Ն որոշմամբ հանդիսանում է պետական սեփականություն: Առաջարկվող  փոփոխությամբ կատարման ենթակա գործառույթները կհամապատասխանեցվեն ՀՀ գործող  օրենսդրությանը:

	3.
	Տվյալ բնագավառում իրականացվող քաղաքականությունը

	
	Անշարժ գույքի պետական գրանցման իրականացում և  հողային տվյալների ճշգրտված հաշվառում:

	4.
	Կարգավորման նպատակը և բնույթը

	
	ՀՀ կառավարության որոշման նախագծի ընդունմամբ համայնքային սեփականության գույքի զբաղեցրած 0.06 հա տարածքը անհատույց կփոխանցվի համայնքին և կիրականացվի գույքային իրավունքների պետական գրանցում: 

	5.   
	Նախագծի մշակման գործընթացում  ներգրավված ինստիտուտները և անձիք

	
	ՀՀ Սյունիքի մարզպետ

	6.
	Ակնկալվող արդյունքը

	
	Իրավունքների պատական գրանցում կստանա Վահրավար գյուղական համայնքի ակումբի շենքը:

	7.
	Այլ տեղեկություններ (եթե այդպիսիք առկա են) - չկան

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՄԱՐՏԻ 11-Ի  N 308-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ  ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	1.


	«Հայաստանի  Հանրապետության կառավարության 2004 թվականի մարտի 11-ի N308-Ն որոշման մեջ փոփոխություններ և լրացումներ կատարելու մասին» ՀՀ կառավարության  որոշման նախագծի ընդունումից հետո այլ իրավական ակտերի ընդունման կամ գործող իրավական ակտերում փոփոխություններ կատարելու մասին:

	
	«Հայաստանի Հանրապետության կառավարության 2004 թվականի մարտի 11-ի N308-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունումը նոր իրավական ակտեր ընդունելու կամ գործող իրավական ակտերում փոփոխություններ կատարելու անհրաժեշտություն չի առաջացնում:



	2
	Տեղեկանք հասարակության մասնակցության  մասին:

	
	«Հայաստանի Հանրապետության կառավարության 2004 թվականի մարտի 11-ի N308-Ն որոշման մեջ փոփոխություններ և լրացումներ կատարելու մասին»  ՀՀ կառավարության որոշման նախագիծը քննարկվել է Վահրավար գյուղական համայնքի տեղական ինքնակառավարման մարմինների հետ՝ իրենց առաջարկությամբ:



	3.
	Տեղեկանք ծախսերի և եկամուտների մասին

	
	«Հայաստանի Հանրապետության կառավարության 2004 թվականի մարտի 11-ի N308-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունումը պետական բյուջեում ծախսերի և եկամուտների ավելացում կամ նվազեցում չի առաջացնում:

